
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՍԵՊՏԵՄԲԵՐԻ 3-Ի N 1129-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
 
Ղեկավարվելով Հայաստանի Հանրապետության հողային օրենսգրքի 57- րդ հոդվածի 7-րդ մասի և «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասի դրույթներով` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2010 թվականի սեպտեմբերի 3-ի «Հայաստանի Հանրապետությունում այգեգործական հողամասերի նկատմամբ իրավունքների պետական գրանցման աշխատանքները կանոնակարգելու մասին» N 1129-Ն որոշման 1-ին կետի`

1) 1-ին ենթակետից հանել ««Գույքի նկատմամբ իրավունքների պետական գրանցման մասին» Հայաստանի Հանրապետության օրենքի 21-րդ հոդվածի «ա» կետի կիրառման իմաստով.» բառերը
2) 2-րդ ենթակետը շարադրել հետևյալ խմբագրությամբ`

 <<2) հողամասի բաժանման սխեմայի հիման վրա այգեգործության նպատակով հատկացված, ներկայումս համայնքին սեփականության իրավունքով փոխանցված, ինչպես նաև համայնքի վարչական սահմաններում ընդգրկված պետական սեփականություն հանդիսացող տարբեր նպատակային նշանակության հողամասերի նկատմամբ դատական կարգով քաղաքացիների սեփականությունը ճանաչվելու դեպքում սույն որոշման ուժով տվյալ հողամասի նպատակային նշանակությունը փոխվում է բնակավայրերի հողերի (գործառնական նշանակությունը` բնակելի), որի հիման վրա համայնքի ղեկավարի կողմից սահմանված կարգով տրամադրվում է հողամասի գլխավոր հատակագիծ:>>: 

2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
ՀՀ կառավարությանն առընթեր անշարժ գույքի կադաստրի պետական կոմիտեի նախագահ Երվանդ Զախարյան 

ՀԻՄՆԱՎՈՐՈՒՄ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010ԹՎԱԿԱՆԻ ՍԵՊՏԵՄԲԵՐԻ 3-Ի N 1129-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	Հիմնավորում

	1.
	Անհրաժեշտությունը

	
	<<Հայաստանի Հանրապետության կառավարության 2010 թվականի սեպտեմբերի 3-ի N 1129-Ն որոշման մեջ փոփոխություն և լրացում կատարելու մասին>> ՀՀ կառավարության որոշման նախագծի ընդունման անհրաժեշտությունը պայմանավորված է այն հանգամանքով, որ սույն որոշմամբ կարգավորվում են միայն այգեգործության նպատակով հատկացված, նշահարված և կառուցապատված չլինելու հետևանքով համայնքներին սեփականության իրավունքով փոխանցված գյուղատնտեսական նշանակության հողերի մասով, սակայն  այգեգործությամբ զբաղվելու համար հողամասեր են հատկացվել նաև նախկինում համայնքների վարչական սահմաններից դուրս գտնվող, պետական սեփականություն հանդիսացող հողերից, որոնք նույնպես նշահարված և կառուցապատված չլինելու հետևանքով քարտեզագրվել են որպես գյուղատնտեսական, անտառային, հատուկ պահպանվող և այլ նպատակային նշանակության հողեր և որպես այդպիսիք ընդգրկվել սահմանակից համայնքների վարչական սահմաններում:  

	2.
	Ընթացիկ իրավիճակը և խնդիրները

	
	Կարգավորված չէ համայնքների վարչական սահմաններում ընդգրկված տարբեր նպատակային նշանակության պետական սեփականություն հանդիսացող հողերից այգեգործության համար հատկացված հողերի հարցը:

	3
	Կարգավորման նպատակը և բնույթը

	
	Համայնքների վարչական սահմաններում ընդգրկված տարբեր նպատակային նշանակության պետական սեփականություն հանդիսացող հողերից այգեգործության համար հատկացված տարածքներից հողամաս ստացած քաղաքացիների սեփականությունը նույնպես դատական կարգով ճանաչելը և հողի նպատակային նշանակությունը փոխելը:

	4
	Ակնկալվող արդյունքը

	
	Համայնքների վարչական սահմաններում ընդգրկված տարբեր նպատակային նշանակության պետական սեփականություն հանդիսացող հողերից այգեգործության համար հատկացված տարածքներից հողամաս ստացած քաղաքացիների սեփականությունը ճանաչելու պահանջի բավարարում, իրավունքների պետական գրանցում:



ՀՀ կառավարությանն առընթեր անշարժ գույքի կադաստրի պետական կոմիտեի նախագահ Երվանդ Զախարյան
	ՏԵՂԵԿԱՆՔ

Պետական բյուջեում կամ տեղական ինքնակառավարման մարմինների բյուջեների վրա ազդեցության մասին

	Սույն իրավական ակտի ընդունման կապակցությամբ Հայաստանի Հանրապետության պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացում կամ նվազեցում չի նախատեսվում: 


	ՏԵՂԵԿԱՆՔ 
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին 

	
	Նախագծի ընդունման առնչությամբ այլ իրավական ակտերի ընդունման անհրաժեշտություն չի առաջանում


ՀՀ կառավարությանն առընթեր անշարժ գույքի կադաստրի պետական կոմիտեի նախագահ Երվանդ Զախարյան
 
ԱՄՓՈՓԱԹԵՐԹ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՍԵՊՏԵՄԲԵՐԻ 3-Ի N 1129-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՊԵՏԱԿԱՆ ՄԱՐՄԻՆՆԵՐԻ ԱՌԱՋԱՐԿՈՒԹՅՈՒՆՆԵՐԻ ԵՎ ԱՌԱՐԿՈՒԹՅՈՒՆՆԵՐԻ 
	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1
	ՀՀ տարածքային կառավարման նախարարություն
03.04.12թ.

N03/16/1767-12
	Դիտողություններ և առաջարկություններ չունի
	
	

	2
	ՀՀ ֆինանսների նախարարություն
05.04.12թ.

N1/6.2-4/4342-12
	Դիտողություններ և առաջարկություններ չունի

	
	

	3
	ՀՀ գյուղատնտեսության նախարարություն
03.04.12թ.

NՍԿ/09.1/1696-12
	Դիտողություններ և առաջարկություններ չունի
	
	

	4
	ՀՀ քաղաքաշինության նախարարություն
05.04.12թ.

N01./11.1/1516-12
	ՀՀ քաղաքաշինության նախարարությունը «Հայաստանի Հանրապետության կառավարության 2010 թվականի սեպտեմբերի 3-ի N1129-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի վերաբերյալ առաջարկում է որոշման նախագծի 1-ին կետը խմբագրել հետևյալ բովանդակությամբ.


«1.  Հայաստանի Հանրապետության կառավարության 2010 թվականի սեպտեմբերի  3-ի «Հայաստանի Հանրապետությունում այգեգործական հողամասերի նկատմամբ իրավունքների պետական գրանցման աշխատանքները կանոնակարգելու մասին»              N 1129-Ն որոշման 1-ին կետի 2)-րդ ենթակետում «փոխանցված`» բառից հետո լրացնել «և համայնքների վարչական սահմաններում ընդգրկված պետական սեփականություն հանդիսացող հողերում այգեգործության համար հատկացված տարբեր» բառերը, «գյուղատնտեսական» բառը հանել, իսկ «բնակավայրերի» բառից հետո լրացնել «(գործառնական նշանակությունը` բնակելի)» բառերով:


	Ընդունվել է

	Որոշման 1-ին կետի 2-րդ պարբերությունը շարադրվել է նոր խմբագրությամբ

	5
	ՀՀ բնապահպանության նախարարություն
06.04.12թ.

N1/04.3/10559-12
	Դիտողություններ և առաջարկություններ չունի
	
	

	6
	ՀՀ մշակույթի նախարարություն
06.04.12թ.

N1/04.3/10559-12
	Ի պատասխան Ձեր 2012 թ. դեկտեմբերի 17-ի N Ե/7890-12 գրության` հայտնում ենք, որ նախարարությունը <<Հայաստանի Հանրապետության կառավարության 2010 թվականի սեպտեմբերի 3-ի N 1129-Ն որոշման մեջ փոփոխություն և լրացում կատարելու մասին>>  ՀՀ կառավարության որոշման նախագծի 1-ին կետի <<հանդիսացող>> բառից հետո առաջարկում է լրացնել <<բացառությամբ Հայաստանի Հանրապետության հողային օրենսգրքի 60-րդ հոդվածով նախատեսված հողերի>> բառերը:


	Չի
ընդունվել
	Նկատի ունենալով, որ մի շարք դեպքերում համայնքների վարչական սահմաններում ընդգրկված հողերը ագեգործական հողերի փոխարեն հաշվառվել են որպես պետական սեփականության հատուկ պահպանվող կամ անտառային հողեր, ուստի անհրաժեշտ է դրանց նկատմամբ նույպես  դատական կարգով ճանաչել քաղաքացիների  սեփականության իրավունքը և նպատակային նշանակությունը համարել փոփոխված:

	7
	ՀՀ արդարադատության նախարարություն
04.03.13թ.

N01/1145-13
	1. Օրենսդրական տեխնիկայի կանոնները մասամբ պահպանված չեն: Այսպես՝ 1/նախագծի ընդունման տարեթիվն անհրաժեշտ է վերանայել, մասնավորապես՝ «2012» թիվը փոխարինել «2013» թվով:
2. նախագիծն անհրաժեշտ է խմբագրել՝ «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջների համաձայն, մասնավորապես՝անհրաժեշտ է նկատի ունենալ, որ խոսքը պետք է գնա հողամասի նպատակային նշանակությունը փոխելու մասին, մինչդեռ նախագծում օգտագործվում է «հողամասի նպատակային նշանակությունը համարվում է փոխված» արտահայտությունը:


	Ընդունվել է
	Խմբագրվել է


ՀՀ կառավարությանն առընթեր անշարժ գույքի կադաստրի պետական կոմիտեի նախագահ Երվանդ Զախարյան
